
কোথাও করিছে সদী শয্যার রচনা;.

আপাদ মস্তক পদী পরিছে গহনা;

গহনা পরিছে আর ক্ষণে ক্ষণে ক্ষণে,

মৃদু মৃদু হেসে মুখ দেখিছে দৰ্পণে;

খুলিয়ে দিতেছে বেণী বাঁধিছে আবার-

প্রতিজ্ঞা পদীর আজ নাশিবে সংসার;.

তাই কত করেও যেন উঠিছে না মন,

সমর-সজ্জার আজ ভারি আয়োজন;

শোভিছে অলক্ত রাগে পদীর চরণ, '

সর্ব্বাঙ্গে ঝ্বলিছে হিরা কাটা-ডায়মন;

বসন পরিছে পদী বাছিয়ে বাছিয়ে,

আতর ‘ অটোডি রোজ' ঘরে 'ছড়া’ দিয়ে;

ঈষদ্ কজ্জ্বল রেখা বঙ্কিম নয়নে ,

(বঙ্কিম নয়ন এই নূতন যৌবনে),

কোথায় মদন আর কোথা “পঞ্চবাণ’;

পদীর নয়নে আজ অধিক সন্ধান;

অবিরত 'ইলেকট্রিক’ ক্ষরিতেছে তায়,

পরশের পূর্ব্বে (ই) প্রাণ ঘুরে পড়ে যায়।

'সর্ব্বনাশ' করে বাস সুকৃষ্ণ নয়নে,

উত্তেজনা মাত্র তার ঈষদ অঞ্জনে।

এভই বিক্রম একা নয়নের তার

অতএব অন্য অঙ্গ দেখাবনা আর;

কি জানি পাঠক এই পূজার বাজারে,

গৃহিণীরে ভুল পাছে পদীর বাহারে !

অঙ্গঝাড়া দিয়ে পদীর উঠিয়ে দাঁড়ায়,

মুকুরে নেহারে মুখ বাঁকায়ে গ্রীবায়।

